
PROJEKTVENDIMIN

“PËR MIRATIMIN E PROGRAMIT TË REFORMAVE EKONOMIKE (ERP) 2023-2025”

I. [bookmark: _Hlk529456779]QËLLIMI I PROJEKT-AKTIT DHE OBJEKTIVAT QË SYNOHEN TË ARRIHEN

Projektakti ka qëllim miratimin e Programit të Reformave Ekonomike (ERP) për periudhën 2023-2025.
Miratimi i këtij projektvendimi është i domosdoshëm pasi mundëson dërgimin e Programit të Reformave Ekonomike 2023-2025 te Komisioni Evropian, në kuadër të angazhimeve që Shqipëria ka si vend kandidat për anëtarësimin në BE.


II. VLERËSIMI I PROJEKT-AKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektakti i hartuar nuk është planifikuar në Programin Analitik të Akteve dhe dokumenteve të tjera politike, për vitin 2023 për Ministrinë e Financave dhe Ekonomisë.


III. [bookmark: _Hlk529456796]ARGUMENTIMI I PROJEKT-AKTIT LIDHUR ME PËRPARËSITË, PROBLEMATIKAT, EFEKTET E PRITSHME

Programi i Reformave Ekonomike (ERP) 2023-2025 paraqet kuadrin makroekonomik dhe fiskal gjithashtu dhe listën e reformave strukturore parësore të Shqipërisë, që synojnë të mbështetin zhvillimin e qëndrueshëm ekonomik, inovacionin dhe konkurrueshmerinë, për periudhën afatshkurtër 2023-2025.

ERP-ja përgatitet nga vendet kandidate dhe potencialisht kandidate, në kuadër të qasjes së re të qeverisjes ekonomike të Bashkimit Evropian per vendet e zgjerimit. Përgatitja e dokumentit të ERP ka si qëllim të zhvillojë në mënyrë progresive kapacitetet analitike të institucioneve shqiptare dhe është i nevojshëm për të lejuar procedurat e mbikëqyrjes shumëpalëshe, pasi Shqipëria të jetë anëtarësuar në BE.


IV. VLERËSIMI I LIGJSHMËRISË, KUSHTETUTESHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projekti paraqitet në përputhje me parimin e kushtetutshmërisë dhe ligjshmërisë së projektakteve. Projektvendimi është në përputhje me legjislacionin e brendshëm dhe atë ndërkombëtar.


V. VLERËSIMI I SHKALLËS SË PËRAFRIMIT ME ACQUIS COMMUNAUITAIRE (PËR PROJEKT-AKTET NORMATIVE)

Projektakti nuk synon përafrimin me legjislacionin e BE-së.


VI. PËRMBLEDHJE SHPJEGUESE E PËRMBAJTJES SË PROJEKT-AKTIT

Pas marrjes së statusit të vendit kandidat për anëtarësim në BE, Shqipërisë i kërkohet të dorëzojë Programin e Reformave Ekonomike në mënyrë të përvitshme pranë Komisionit Evropian (KE).

Programi i Reformave Ekonomike 2023-2025 paraqet kuadrin e politikave makro-ekonomike dhe fiskale, duke përfshirë masat mbështetëse si dhe një agjendë gjithëpërfshirëse të reformave strukturore ku zbërthehen politikat publike në lidhje me sektorë të ndryshëm të ekonomisë siç janë: menaxhimi i financave publike, mjedisi i biznesit dhe lufta kundër informalitetit, transformimi dixhital, tranzicioni i gjelbër, integrimi ekonomik, arsimi dhe aftësimi, punësimi dhe tregu i punës, energjia, transporti, bujqësia, industria, shërbimet, kërkimi dhe inovacioni, shëndetësia dhe mbrojtja sociale.

Reformat strukturore të propozuara në Programin e Reformave Ekonomike 2023-2025 synojnë të adresojnë pengesat kryesore me qëllim përmirësimin e konkurrueshmërisë dhe rritjes ekonomike në vend. Ky prioritizim përkthehet në masat e propozuara në dokument.

Në ERP 2023–2025 janë parashikuar 19 reforma strukturore, duke ndjekur ngushtësisht udhëzimet e Komisionit Evropian. Reformat e propozuara në ERP 2023–2025 janë si më poshtë:

Reforma 01: Rritja e cilësisë dhe aksesit në AFP.
Reforma 02: Përmirësimi i punësueshmërisë së punëkërkuesve të papunë më vulnerabil.
Reforma 03: Përmirësimi i kapaciteteve institucionale, financiare dhe njerëzore për kërkimin dhe inovacion.
Reforma 04: Rritja e mbulimit dhe përshtatshmërisë së mbrojtjes sociale dhe sigurimeve shëndetësore për të ulur përqindjen e popullsisë së rrezikuar nga varfëria.
Reforma 05: Rritja e aksesit në kujdesin shëndetësor.
Reforma 06: Fuqizimi i luftës kundër informalitetit.
Reforma 07: Zhvillimi i kuadrit ligjor për të mbështetur start-up inovative.
Reforma 08: Masat mbështetëse për NMVM.
Reforma 09: Investimet strategjike publike
Reforma 10: Forcimi i përgjegjshmërisë menaxheriale në njësitë e qeverisjes së përgjithshme
Reforma 11: Zhvillimi i infrastrukturës broadband për ekonominë dixhitale
Reforma 12: Reduktimi ndotjes mjedisore dhe nxitja e dekarbonizimit të industrive me intensitet energjetik
Reforma 13: Thellimi i integrimit ekonomik
Reforma 14: Siguria energjetike përmes liberalizimit të tregut të energjisë, promovimit të burimeve të rinovueshme dhe përmirësimit të efiçencës së energjisë
Reforma 15: Rehabilitimi dhe ndërtimi i segmentit hekurudhor Durrës-TIA-Tiranë
Reforma 16: Marina më të mira dhe qeverisje e shërbime detare
Reforma 17: Mbështetja e zbatimit të reformës kurrikulare para universitare dhe trajnimit të mësuesve
Reforma 18: Gjithë përfshirja dhe barazia në arsim
Reforma 19: Zhvillimi dhe fuqizimi i kompetencave digjitale të mësuesve

Reformat e propozuara në dokumentin e Programit të Reformave Ekonomike 2023-2025 janë në linjë me dokumentet strategjikë kombëtarë dhe rajonalë.


VII. INSTITUCIONET DHE ORGANET QË NGARKOHEN ME ZBATIMIN E AKTIT.

Ngarkohet me zbatimin e këtij projektakti, Ministria e Financave dhe Ekonomisë.


VIII. MINISTRITË, INSTITUCIONET DHE PERSONAT DHE QË KANË KONTRIBUAR NË HARTIMIN E PROJEKT-AKTIT

Ky projektvendim është hartuar nga Ministria e Financave dhe Ekonomisë.


IX. [bookmark: _Hlk529456824]RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ky projektakt nuk shoqërohet me efekte financiare për buxhetin e shtetit.


PROPOZUESI
MINISTËR I FINANCAVE DHE EKONOMISË

Delina Ibrahimaj
Relacion shoqërues për projektvendimin “Për miratimin e Programit të Reformave Ekonomike (ERP) 2023-2025”
